
Nefndarsvið Alþingis 

150 Reykjavík

Efni: Umsögn vegna máls nr. 228

Alþýðusambandi Islands heíur borist til umsagnar írumvarp til laga um breytingar á 
lögum nr. 113/1990, um tryggingagjald og lögum nr. 129/1997, um skyldutryggingu 
lifeyrisréttinda og starfsemi lífeyrissjóða, mál nr. 228.

ASÍ gerir eftirfarandi athugasemdir við ffumvarpið:

Lífeyrisrétturinn er einn af mikilvægustu þáttum í samningum um kjör launafólks.
ASÍ hefur ávallt haft það viðhorf að það sé í verkahring aðila vinnumarkaðarins að 
semja um kaup og kjör launafólks í fijálsum samningum aðila á milli og telur 
óæskilegt að löggjafin hafi þar afskipti án samráðs.

ASÍ telur að ekki megi skerða framlög til almannatrygginga. Almannatryggingakerfið 
er ein megin stoð velferðarkerfisins og hana þarf að styrkja ffemur en veikja. Aukin 
tækni, ný þekking og breytt viðhorf kalla á sífellda endurskoðun almannatrygginga- 
kerfisins, en engin merki eru um að slík endurskoðun muni leiða til minni fjárþarfar í 
náinni framtíð. í þessu sambandi vill ASÍ sérstaklega benda á stefiiu sína í jafhréttis- 
og fjölskyldumálum. Þar er m.a. gerð krafa um að foreldrar á almennum 
vinnumarkaði fái greiðslur í fæðingar- og foreldraorlofi í fullu samræmi við tekjur. 
Gert er ráð fyrir að þær greiðslur verði fjármagnaðar með almennu ffamlagi allra 
launagreiðenda sem verði innheimt með tryggingagjaldi.

í greinagerð með frumvarpinu kemur fram að eðlilegt þyki að draga mótffamlag 
atvinnurekanda ffá almennu tryggingagjaldi þar sem sá aukni lífeyrisspamaður sem af 
hlýst “mun ótvírætt létta á almannatryggingakerfmu í framtíðinni” (s. 3). Þessi 
fullyrðing er ekki rökstudd ffekar og ASÍ telur hana beinlínis ranga. Lífeyris- 
spamaður almennings í gegn um almennu lífeyrissjóðina hefiir vaxið mikið á 
síðastliðnum áratugum og mun vaxa hratt fram yfir fyrsta áratug næstu aldar. Þessi 
þróun hefur þegar létt á almannatryggingakerfmu og mun gera það svo um munar í 
framtíðinni. Ástæðan er fyrst og fremst sú, að spamaðurinn nær til alls launafólks og 
byggir á samtryggingu. Viðbótar lífeyrisspamaður, eins og hér er um ræðir, lýtur 
öðrum lögmálum og mun ekki létta á almannatryggingakerfinu að sama skapi. Það 
má vera ljóst, að það verða fyrst og fremst einstaklingar og fjölskyldur með 
tiltölulegar háar tekjur sem munu auka við lífeyrisspamað sinn. Þessir aðilar eiga 1 
flestum tilvikum viðunandi lífeyrisréttindi fyrir og em því ekki líklegir til að verða

“byrði” á almannatryggingakerfmu í ellinni. Þá er ljóst að þó einhverjir telji að þessi 
viðbótar lífeyrisspamaður muni létta á almannatryggingakerfinu, liggur sá spamaður 
úti í framtíðinni. Skerðing almenns tryggingagjalds kemur til framkvæmdar nú þegar. 
Kostnaðurinn er áætlaður 450 milljónir króna, sem er nokkuð hærri upphæð en sá 
spamaður sem kerfið hefur af tengingu tekjutryggingar örorkulífeyrisþega við tekjur 
maka.

í skýrslu nefndar um þjóðhagslegan sparnað er gerð tillaga um að launagreiðendum 
verði heimilað að draga allt að 0,2% af gjaldstofni frá almennu tryggingagjaldi og 
verja því sem mótframlagi til þeirra starfsmanna sem hyggjast auka lífeyrisspamað 
sinn. Nefndin leggur hins vegar til að á sama tíma verði almennt tryggingagjald 
hæklcað um 0,15 prósentustig, sem reiknast af launum allra landsmanna. Fyrir- 
liggjandi frumvarp er því alls ekki í samræmi við tillögur nefnarinnar og því er ekki 
hægt að byggja á þeim forsendum sem þar koma fram.

ASÍ er almennt þeirrar skoðunar að það eigi að vera sem fæst undanþágu- og 
sérákvæði í skattalöggjöfinni og telur að frávik frá þessu séu einungis réttlætanleg við 
sérstakar aðstæður, t.d. til að jafna tekjur og aðstæður fólks. ASÍ telur að heimild til 
frádráttar frá gjaldstofni almenns tryggingagjalds muni valda auknum kostnaði við 
skattframkvæmd. Þau áhrif sem 0,2% mótframlag launagreiðenda munu hafa á 
spamaðarvilja launafólks eru varla nógu mikil til að réttlæta þennan kostnað. Þá er 
rétt að benda á að atvinnulífið mun verða fyrir kostnaðarauka vegna nauðsynlegra 
breytinga á hugbúnaði sem notaður er við launaútreikning.

ASÍ er lilynnt því að Atvinnuleysistryggingasjóður safni sjóðum þegar vel árar og 
styður að atvinnutryggingagjald verði óbreytt. Slík ráðstöfun má þó ekki vera á 
kostnað almenns tryggingagjalds.

ASÍ er sammála þeim markmiðum að auka spamað landsmanna, en getur með engu 
móti fallist á að hvatinn verði íjármagnaður með peningum frá almannatrygginga- 
kerfinu. Það grefur undan stoðum velferðarkerfisins og flytur fé frá þeim sem minnst 
hafa, til þeirra sem meira mega sín. Slík ráðstöfun er óásættanleg á sama tíma og 
tekju- og aðstöðumunur er að aukast á flestum sviðum þjóðfélagsins.

í ljósi þess sem að framan greinir lýsir Alþýðusambandið andstöðu simii við að 
frumvarpið verði að lögum.

Virðingarfyllst, 
f.h. Alþýðusambands Islands

forseti ASÍ.


